
Uunga siunnersuut: Hong Kong-imi nunani tamalaani isumaqatigiissummut tunngatillugu 

Kalaallit Nunaannut nunamut akisussaaffeqarfimmut tunuarsimaarfeqarneq 

Namminersorlutik Oqartussat atorunnaarsissagaat pillugu Inatsisartut aalajangiiffigisassaat. 
(Nunalerinermut, Imminut Pilersornermut, Nukissiutinut Avatangiisinillu Naalakkersuisoq) 

  

  

Qulequtarineqartumut atatillugu Naalakkersuisut saqqummiussaqarnerannut qujavugut, imatullu 

naatsumik Atassummiit oqaaseqarfigissavarput. 

  

Nunatta sineriarujussuani amerlaqaat, angallatit mikinerusut anginerusulluunniit, pisoqalinermikkut 

allatulluunniit ajutoorsimanermikkut kangerlunnut eqqaavittut atorneqarlutik qimanneqaannartartut. 

Taamatut periuseqarsimanerput, mingutsitsinnginnissamillu politikkeqarnitsinnut 

naleqqutinngilluinnarpoq. Aap alloriarnikuuvugut, utoqqalinerluuneq pissutigalugu 

aalisarunnaarusuttut pisassaminnillu taamaatitsiniartunut inatsisartut inatsisaat atorlugu 

aalisariutinik isatiterititsisinnaaneq Sisimiuni periarfissaalernikuuvoq. Matumani angallatit qisuit, 

piffissaq sivikitsuararsuup iluani sequtserneqarsinnaaneri. 

  

Aalisarneq inuussutissarsiutitta pingaarnersaat manna tikiillugu ingerlasup 

mingutsinneqannginnissaa pingaarteqalutigut inatsisartuni oqaasinnaaraarput. Taamaattumik 

Naalakkersuisut umiarsuit angisuut pineqarneranni alloriarusullutik inatsisartunut 

saaffiginnissuteqarnerat Atassummiit tamakkiisumik ilalerparput. 

  

Taamatullu naatsumik Atassummiit oqaaseqarluta inassutigissavarput, suliap 

aappassaaneerneqartigani ataatsimiititaliami susassaqartumi ingerlateqqaarneqassasoq. 

  

Qujanaq.    

 


